
ҶАМЪБАСТИ ОЗМУНИ ҶУМҲУРИЯВИИ ҶАМЪБАСТИ ОЗМУНИ ҶУМҲУРИЯВИИ 
«БЕҲТАРИН БАРНОМАСОЗ»«БЕҲТАРИН БАРНОМАСОЗ»

НАТИЉАГИРЇНАТИЉАГИРЇ

Шоми 24-уми октябри соли равон 
дар ДДМИТ маросими ҷамъбасти оз-
муни ҷумҳуриявии «Беҳтарин барно-
масоз» доир гардид. 

Нахуст, ректори донишгоҳ Бобоҷон 
Сатторзода ширкаткунандагон ва 
ғолибони озмуни мазкурро аз номи 
раёсат самимона хайрамақдам гуфта, 
чунин изҳор дошт: 

- Њамаи Шумо аз ташриф ба 
Донишгоҳи давлатии молия ва 
иқтисоди Тоҷикистон ва озмуни 
ҷумҳуриявии «Беҳтарин барномасоз», 
ки миёни донишҷӯёни муассисаҳои 
таҳсилоти олии касбӣ доир гардид, бар-
дошти неку хотирмон бо худ гирифтаед. 
Зеро миёни ҳазорон нафар донишҷӯён 
маҳз Шумо роҳхат барои иштирок дар 
озмуни сатҳи ҷумҳуриявиро дарёф-
тед, ки ин худ баёнгари як пирӯзиву 
муваффақият мебошад. 

Ҳамзамон, Шумо намояндагони 
як насли хушбахте мебошед, ки зери 
сиёсати хирадмандона, дурандешона, 
ҷавонпарварона ва маорифпарваронаи 
Асосгузори сулҳу Ваҳдати миллӣ - Пе-
швои миллат, Президенти Ҷумҳурии 
Тоҷикистон муҳтарам Эмомалӣ 
Раҳмон тамоми шароитҳо ҷиҳати 
омӯзиши донишу илми муосир ва руш-
ди шахсиятатон дар ҷомеа муҳайё гар-
дидааст,- гуфт ректор. 

Ба андешаи Бобоҷон Сатторзода, 
ДДМИТ бо мақсади иҷрои дастуру 
ҳидоятҳои Пешвои миллат муҳтарам 
Эмомалӣ Раҳмон баҳри ташаккули 
маърифати илмиву инноватсионӣ, 
иттилоотиву технологӣ ва саҳмгузорӣ 
дар амалигардонии Барномаи давлатии 
«Бистсолаи омӯзиш ва рушди фанҳои 
табиатшиносӣ, дақиқ ва риёзӣ”, инчу-
нин, эълон гардидани “Солҳои руш-
ди иқтисоди рақамӣ ва инноватсия” 
минбаъд низ ҷиҳати баргузории чунин 
озмунҳо ташаббусҳои наву самарабах-
шро амалӣ мегардонад. 

Хурсандиовар низ ҳаст, ки сол то 
сол шумораи иштироккунандагони оз-
мун зиёд мегардад. Имсол аз 22 муас-

сисаи таҳсилоти олии касбии кишвар 
35 нафар дар озмуни мазкур иштирок 
карданд. Соли оянда ду номинатсияи 
дигар дар самти илмҳои математика 
ва экология ба Озмуни ҷумҳуриявии 
“Беҳтарин барномасоз” илова карда 
мешавад. Зеро ба ин восита метавон 
баҳри амалӣ намудани ташаббусҳои 
Президенти Ҷумҳурии Тоҷикистон 
оид ба обу иқлим ва баланд бардош-
тани донишҳои дақиқ дар зеҳни насли 
ҷавон саҳмгузорӣ намуд. 

Дар идома ректори ДДМИТ ба 
роҳбарияти муассисаҳои таҳсилоти 
олии касбие, ки ҷиҳати иштироки 
донишҷӯёни худ дар ин озмун мусоидат 
намуданд, инчунин, ба аъзои ҳакамони 
озмун миннатдорӣ баён дошта, ба онҳо 
Сипоснома тақдим кард.

Ҳамин тавр, озмуни ҷумҳуриявӣ 
байни донишҷӯёни муассисаҳои 
таҳсилоти олии касбии кишвар 
«Беҳтарин барномасоз» дар ду номи-
натсия: технологияҳои иттилоотӣ ва 
таҳияи лоиҳаҳои инноватсионӣ оид 
ба автоматикунониии зерсохторҳои 
МТОК ҷамъбаст гардида, ғолибон му-
айян ва бо туҳфаҳои хотиравӣ сарфароз 
гардонида шуданд. 

Дар номинатсияи барномасозӣ 
Бинёмин Афроимов, донишҷӯи 
Донишгоҳи техникии Тоҷикистон ба 
номи М.С. Осимӣ, соҳиби ҷойи 1-ум 
бо Диплом ва мукофотпулӣ дар ҳаҷми 
5000 сомонӣ мукофотонида шуд. Ҷойи 
2-юм насиби Шокирӣ Муҳаммадризо 
Асрориддин, донишҷӯи Донишгоҳи 
технологии Тоҷикистон ва Сомон 
Усмонзода, донишҷӯи Донишгоҳи 
славянии Россия ва Тоҷикистон, бо 
Диплом ва 3000 сомонӣ, ҷойи 3-юм 
насиби Назирҷон Тилабов, донишҷӯи 
Донишгоҳи давлатии молия ва 
иқтисоди Тоҷикистон ва Шуҳрат 
Абдуқодиров, донишҷӯи Донишгоҳи 
миллии Тоҷикистон, бо Диплом ва 
1500 сомонӣ мукофотонида шуданд. 

Дар номинатсияи лоиҳаи 
инноватсионӣ бошад, ҷойи 1-ум сазо-

вори Анушервон Исматов, донишҷӯи 
ДМТ, бо Диплом ва 5000 сомонӣ, 
ҷойи 2-юм насиби Шаҳбоз Мирзо-
ев, донишҷӯи Донишгоҳи технологии 
Тоҷикистон ва Юсуфҷон Абдушаҳидов, 
донишҷӯи Донишгоҳи давлатии Мо-
сква ба номи М.В. Ломоносов дар 
шаҳри Душанбе, бо Диплом ва 3000 
сомонӣ ва барои ҷойи 3-юм Шаҳром 
Шоҳимардонов, донишҷӯи Донишгоҳи 
давлатии омӯзгории Тоҷикистон ба 
номи Садриддин Айнӣ ва Умар Ума-
ров, донишҷӯи Донишгоҳи давлатии 
молия ва иқтисоди Тоҷикистон, бо 
Диплом ва 1500 сомонӣ мукофотонида 
шуданд.

Ҳамзамон, ба аъзои ҳакамон ва 
устодон Сипосномаи раёсати ДДМИТ 
супорида шуд.

Дар баробари ин, барои ишғол 
намудани ҷойи ифтихорӣ аз рӯйи 
номинатсияи лоиҳаи инноватсионӣ 
Азизов Сиёвуш, донишҷӯи Академи-
яи идоракунии давлатии назди Пре-
зиденти Ҷумҳурии Тоҷикистон ва 
Муҳаммадрофеъ Ёрзода, донишҷӯи 
Донишгоҳи байналмилалии сайёҳӣ 
ва соҳибкории Тоҷикистон, аз рӯйи 
номинатсияи барномасозӣ бошад, 
Шоҳмансур Каримов, донишҷӯи 
Донишгоҳи давлатии омӯзгории 
Тоҷикистон ба номи Садриддин 
Айнӣ ва Исмоилҷон Абдураҳмонов, 
донишҷӯи Донишгоҳи давлатии биз-
нес, ҳуқуқ ва сиёсати Тоҷикистон 
ҷойҳои ифтихориро ишғол намуда, бо 
Ифтихорномаи ДДМИТ сарфароз гар-
донида шуданд.

Дар маросими ҷамъбасти озмуни 
ҷумҳуриявии «Беҳтарин барномасоз» аз 
ҷониби Aнсамбли «Ҷавонӣ»-и ДДМИТ 
барномаи фарҳангиву фароғатӣ иборат 
аз рақсу суруд ва мусиқии дилнишин 
ва саҳначаҳои ҷолиби инъикоскунан-
даи ватандӯстӣ ва суруру ҷавонӣ пеш-
каши ғолибон ва ширкаткунандагон 
гардонида шуд.

Наврӯз ҶОБИРОВ



15№ 13 
(232) 

28.11.25 УСТУХОНИ ГУЛЎУСТУХОНИ ГУЛЎ

КОРРУПСИЯ: МУШКИЛИ ГЛОБАЛЇ ВА РОЊЊОИ МУЌОВИМАТ 
Коррупсия аз хатарҳои ҷиддӣ ва мо-

неаи асосӣ дар роҳи рушди иҷтимоиву 
иқтисодӣ ва сиёсии ҷомеаи муосир ба 
ҳисоб меравад. Мусаллам аст, ки ришва-
ситонї дар тамоми кишварҳои ҷаҳон ба 
таври гуногун зуҳур мекунад ва вобаста ба 
сатҳи рушд, қонунгузорӣ, фарҳанги сиёсӣ 
ва иҷтимоӣ метавонад шаклҳои мухталиф 
дошта бошад. Аммо дар ҳар шакле ки на-
бошад, коррупсия ба рушди демократия, 
ҳифзи ҳуқуқи инсон ва рушди босуботи 
иқтисодӣ таъсири манфӣ мерасонад.

Коррупсия на танҳо ришвахӯрӣ, бал-
ки сӯистифода аз ваколатҳои мансабӣ, 
тақаллуб дар тендерҳо, қаллобӣ дар тақсими 
буҷаи давлатӣ ва ғайраҳоро низ фаро меги-
рад. Дар бисёр ҳолатҳо коррупсия пинҳонӣ 
ва дар сатҳҳои болоии сохторҳои давлатӣ ба 
амал омада, мубориза бо он печида мегар-
дад. Дар шароити кунунии ҷаҳонишавӣ ва 
пешрафти технология, шаклҳои коррупсия 
низ тағйир ёфта, бештар мураккаб ва зери 
ниқоби равандҳои қонунӣ сурат мегиранд. 

Сабабҳои пайдоиши коррупсия хеле 
зиёданд. Яке аз омилҳои асосии густариши 
он ин набудани назорати шаффоф ва муас-
сир дар фаъолияти мақомоти давлатӣ мебо-
шад. Дар ҳолате ки амалкардҳои масъулон 
таҳти назорати доимӣ қарор надоранд, онҳо 
худро беҷазо эҳсос карда, имкони истифо-
даи нодурусти мансабу вазифаро пайдо ме-
кунанд. 

Сатҳи пасти маош низ метавонад 
шахсро ба тамаъкорӣ водор созад. Вақте 
маош барои таъмини зиндагии муносиб 
кофӣ нест, шахсони масъул метавонанд бо 
мақсади ба даст овардани даромади иловагӣ 
ба амалҳои ғайриқонунӣ даст зананд. 

Илова ба ин сабабҳо, паст будани сатҳи 
маърифатнокии ҳуқуқии мардум низ дар 
паҳншавии коррупсия саҳм мегузорад. Дар 
бисёр мавридҳо шаҳрвандон ҳуқуқҳои худро 
намедонанд ва аз механизмҳои қонунӣ ба-
рои дифоъ аз худ истифода бурда наметаво-
нанд. Инчунин, фарҳанги таҳаммулпазирӣ 
нисбат ба коррупсия – вақте ки мардум 
онро чун як қисми “маъмулӣ” ва “одӣ” ме-
пазиранд – худ сабаби муҳими паҳншавии 
он мегардад. 

Паёмадҳои коррупсия гуногун ва таас-
суфборанд. Аз ҷиҳати иқтисодӣ, он бои-
си кам шудани сармоягузории дохилӣ ва 
хориҷӣ мегардад, зеро муҳити сармоягузорӣ 
ғайрибовар ва ношаффоф мешавад. Илова 
бар ин, манбаъҳои давлатӣ ба таври ноо-
дилона тақсим мешаванд ва самаранокии 
истифодаи буҷаи давлатӣ коста мегардад. 

Аз ҷиҳати сиёсӣ, коррупсия эътимоди 
мардумро ба ҳукумат коҳиш медиҳад, ки 
ин метавонад ба беқурбшавии сохторҳои 
давлатӣ ва ба вуҷуд омадани бесуботии 
сиёсӣ оварда расонад. 

Дар заминаи иҷтимоӣ бошад, кор-
рупсия нобаробариро бештар мекунад: 
гурўњњои алоҳида ба манфиатҳои хос даст 
меёбанд, дар ҳоле ки қисми зиёди ҷомеа 
аз ҳуқуқ ва имкониятҳои худ маҳрум ме-
монанд.

Бо вуҷуди паҳншавии васеи корруп-
сия дар ҷомеаҳои муосир, мубориза бо 
он имконпазир аст ва роҳҳои муассири 
пешгирӣ ва маҳдудсозии ин падида вуҷуд 
доранд. 

Яке аз самтҳои асосии мубори-
за бо коррупсия таъмини шаффофият 
ва ҳисоботдиҳии фаъолияти мақомоти 
давлатӣ мебошад. Шаффофияти корӣ 
на танҳо ба баланд шудани сатҳи бова-
рии мардум ба сохторҳои давлатӣ мусо-
идат мекунад, балки имконияти амалҳои 
пинҳонии коррупсиониро ба таври ҷиддӣ 

коҳиш медиҳад. 
Ин ҳадаф метавонад тавассути як 

қатор механизмҳои муосир амалӣ гар-
дад. Аз ҷумла, истифодаи технологияҳои 
рақамӣ, ки имкон медиҳанд, то равандҳои 
қабул ва иҷрои қарорҳо, тақсимоти буҷа, 
озмунҳои хариди давлатӣ, раванди ги-
рифтани иҷозатномаву санадҳо ва дигар 
амалкардҳои муҳими давлатӣ дар муҳити 
рақамӣ, яъне бо бақайдгирӣ ва монито-
ринги доимӣ сурат гиранд. Ҳамчунин, 
платформаҳои электронӣ, ба монанди 
порталҳои хариди давлатӣ, бақайдгирии 
амволи мансабдорон, эъломияҳои молу 
мулк ва даромад, воситаи муассири пеш-
гирии амалҳои фасодзо мебошанд. 

Илова бар ин, дастраси умум гардон-
дани маълумоти марбут ба фаъолияти 
мақомоти давлатӣ (масалан, гузоришҳои 
молиявӣ, қарордодҳои давлатӣ, қарорҳои 
қабулшуда ва натиҷаҳои тафтишу аудити 
дохилӣ) ба ҷомеа ва расонаҳо имконият 
медиҳанд, ки фаъолияти ин ниҳодҳоро 
таҳлил ва назорат кунанд. Дар кишварҳое, 
ки чунин системаҳо ҷорӣ гардидаанд, 
сатҳи коррупсия ба таври назаррас коҳиш 
ёфтааст. 

Аз тарафи дигар, муборизаи сама-
ранок бо коррупсия бидуни ислоҳоти 
амиқ ва воқеӣ дар низоми ҳуқуқӣ ва 
судӣ ғайриимкон аст. Ин ислоҳот бояд 
ба таъмини мустақилияти мақомоти 
судӣ, баланд бардоштани сатҳи тахассус 
ва масъулияти додрасон, ҷорӣ намудани 
механизмҳои шаффофи таъйин ва ҷазо, 
инчунин, таъмини баробарии ҳама дар 
назди қонун нигаронида шаванд. Ҳар як 
амали коррупсионӣ бояд бо ҷавобгарии 
саривақтӣ, одилона ва ногузир рӯ ба рӯ 
гардад, то дар ҷомеа фазои бебандуборӣ ва 
беҷазоӣ аз байн равад. 

Ҳамзамон, таъсиси мақомоти махсу-
сгардонидашудаи зиддикоррупсионӣ, ки 
дорои салоҳият, мустақилият ва захираҳои 
кофӣ бошанд, метавонад дар ин раванд 
нақши калидӣ бозад. Ин гуна сохторҳо 
бояд бо тафтишоти мустақил, иҷозати 
дастрасӣ ба ҳар гуна ҳуҷҷатҳои давлатӣ ва 
ҳуқуқи боздошт ё муҷозоти мансабдорон 
муҷаҳҳаз бошанд. 

Дар маҷмуъ, мубориза бо коррупсия 
бояд хусусияти мураккаб ва ҳамоҳанг до-
шта бошад, яъне на танҳо бо қонун, балки 
бо истифода аз технология, омӯзиш, на-
зорати ҷомеа ва таъсиси муҳити сиёсиву 
фарҳангии зиддикоррупсионӣ пеш бурда 
шавад. Танҳо дар чунин ҳолат ҷомеа мета-
вонад ба ҳадафи асосӣ – коҳиши корруп-
сия ва таҳкими адолат бирасад. 

Баланд бардоштани сатҳи маъри-
фатнокии ҳуқуқии мардум, махсусан 
ҷавонон, тавассути барномаҳои таълимӣ, 
маъракаҳои иттилоотӣ ва расонаҳо 
метавонад ба шаклгирии фарҳанги 
зиддикоррупсионӣ дар ҷомеа мусоидат ку-
над. Дар баробари ин, ҷомеаи шаҳрвандӣ, 
созмонҳои ғайриҳукуматӣ ва ВАО бояд 

ҳамчун абзорҳои назоратӣ ва таҳлилгар 
дар ин мубориза фаъол бошанд. Ҷомеае, 
ки дар он мардум ба амалҳои коррупсионӣ 
вокуниш нишон медиҳанд ва барои адо-
лат талош меварзанд, зери таъсири фасод 
камтар қарор мегирад.

Ва ниҳоят, мубориза бо корруп-
сия танҳо бо қабули қонун ва татбиқи 
ҷазо маҳдуд намешавад. Гарчанде 
ки механизмҳои ҳуқуқӣ, сохторҳои 
зиддикоррупсионӣ ва ҷазоҳои сахт 
аҳамияти калон доранд, онҳо наметаво-
нанд ба таври комил решаҳои аслии ин 
зуҳуроти номатлубро баркананд. Барои 
расидан ба натиҷаи воқеӣ ва устувор, 
зарур аст, ки мубориза бо коррупсия на 
фақат ҳамчун як вазифаи давлатӣ, балки 
ҳамчун як фарҳанги ҷамъиятӣ ва масъули-
яти шаҳрвандӣ дарк карда шавад. 

Яке аз унсурҳои калидӣ дар ин раванд 
тақвияти арзишҳои ахлоқӣ ва инсондӯстӣ 
дар тамоми табақаҳои ҷомеа мебошад. 
Фарҳанги ростқавлӣ, масъулияти шахсӣ, 
эҳтиром ба қонун ва ҳисси ватандӯстӣ 
бояд дар хонавода, мактаб, донишгоҳ 
ва ҷойи кор тарбия ва ташаккул ёбанд. 
Омӯзиши ахлоқи шаҳрвандӣ ва тарбияи 
зиддикоррупсионӣ бояд аз синни кӯдакӣ 
оғоз гардад, то ки насли нав бо меъёрҳои 
адолат, поквиҷдонӣ ва масъулиятмандӣ ба 
воя расад.

Масъулияти шахсӣ дар ин раванд хеле 
муҳим аст. Ҳар як фард бояд дарк намо-
яд, ки муносибати шахсии ӯ ба қонун ва 
ахлоқ метавонад дар тағйири фазои уму-
мии ҷомеа саҳмгузор бошад. Даст назада 
ба ришва, хабар додан дар бораи ҳолатҳои 
фасод, талаб накардани «роҳҳои осон» ва 
ҳимояи ҳуқуқу адолат – ҳамаи ин амалҳои 
шахсӣ метавонанд ба мубориза бо корруп-
сия мусоидат кунанд. 

Илова бар ин, нақши ҷомеаи 
шаҳрвандӣ, расонаҳои мустақил ва 
созмонҳои ҷамъиятӣ бояд боз ҳам фаъол-
тар гардад. Вақте ҷомеа дар бораи амалҳои 
коррупсионӣ огоҳ аст ва ба онҳо вокуниш 
нишон медиҳад, фазои беҷазоӣ коста ме-
шавад. Чеҳраҳои расонаишуда ва фаъоло-
ни иҷтимоӣ бояд имкони таҳқиқ, фош ва 
муҳокима кардани амалҳои фасодро биду-
ни тарс аз фишору таъқиб дошта бошанд. 

Давлат, дар навбати худ, бояд на 
танҳо қонунгузории зиддикоррупсио-
ниро таҳким бахшад, балки муҳитеро 
фароҳам орад, ки дар он ростқавлӣ ва 
масъулиятшиносӣ қадр шавад. Дар чунин 
муҳит мансабдорон дарк мекунанд, ки 
хидмат ба ҷомеа вазифаи муқаддас аст, 
на воситаи ба даст овардани манфиати 
шахсӣ. Ҳамчунин, давлат бояд барои зин-
дагии шоистаи шаҳрвандон ва кормандо-
ни худ шароити муносиб муҳайё созад, то 
ки ниёзмандиҳо ба амалҳои ғайриқонунӣ 
коҳиш ёбанд.

Дар маҷмуъ, танҳо бо кӯшиш ва 
ҳамкории дастаҷамъонаи Њукумат, ҷомеа, 
муассисаҳои таълимӣ, расонаҳо ва ҳар як 
фард метавон ба муборизаи воқеӣ ва муас-
сир бо коррупсия дастболо гардид. Танҳо 
дар ҳолате ки мубориза бо фасод аз сухан 
ба амал мегузарад ва ҳар як шахс худро 
масъул меҳисобад, имкон пайдо мешавад, 
ки ҷомеаи адолатпарвар, шаффоф ва бо-
эътимод бунёд гардад, ҷомеае, ки дар он 
қонун, ахлоқ ва инсондӯстӣ устувортар аз 
ҳама гуна манфиатҳои шахсӣ хоҳанд буд.

Г. ЊУСЕЙНОВА, 
номзади илмњои филологї, 
дотсент, мудири кафедраи 

забонњои хориљии ДДМИТ 

КОРРУПСИЯ – 
ЗУЊУРОТИ  НОМАТЛУБИ ЉОМЕА

Вобаста ба ин зуҳуроти но-
матлуб – коррупсия, ки ба 
иқтисоди мамлакат зарар ме-
расонад, бо ибтикор ва Фар-
мони Президенти Ҷумҳурии 
Тоҷикистон муњтарам Эмомалї 
Рањмон аз январи соли 2007, 
№143 бо мақсади вусъат додани 
мубориза ба он Агентии назора-
ти давлатии молиявӣ ва мубо-
риза бо коррупсияи Ҷумҳурии 
Тоҷикистон таъсис дода шуд. 
Бо ташаббуси Маҷмаи умумии 
СММ дар тамоми ҷаҳон 9 де-
кабри соли 2003 “Рӯзи байнал-
милалии мубориза бар зидди 
коррупсия” эълон гардид. 

Пешвои миллат, Президен-
ти кишвар муҳтарам Эмомалї 
Раҳмон борҳо барои аз байн 
бурдани коррупсия таъкид на-
муда, иброз намудаанд: “Ин 
амали нангин обрӯи давлатро 
дар дохил ва хориҷи кишвар 
коҳиш дода, асосҳои давлати-
ро заиф менамояд ва мубориза 
ба ҷиноятҳои коррупсионӣ яке 
аз роҳҳои асосии таъмини ам-
нияти иқтисодӣ ва умуман ам-
нияти давлат аст”. Новобаста 
аз таъкидҳои Сарвари давлат 
ва таъкидњои дигар роҳбарони 
сохторҳои гуногун, боз мо аз 
расонаҳои ахбори умум воқиф 
мешавем, ки бархе аз афрод ба 
коррупсия даст задаанд. Баъ-
зеашон, ҳатто, баъди аз кур-
сии айбдоршавии мақомоти 
ҳифзи ҳуқуқ баланд шудану 
ваъдаи такрор накарданро до-
дан, ду-се маротиба ин амалро 
такрор намудаанд. Ҷазои пеш-
бинишуда барои ҷинояти кор-
рупсия алайҳи шаҳрвандони 
Тоҷикистон нисбати дигар 
давлатҳо сабуктар аст. Дар дигар 
давлатҳо ҷазо нисбати ин љино-

ят бисёр вазнин аст, чунончи, 
давлати ба мо ҳамсоя – Чинро 
мисол меорем. Дар Чин (Хитой) 
барои маблағи калонтарин дар 
доираи 3 000 000 юан баробар 
ба 442 800 доллар ҳукми қатл 
бо мусодираи молу мулк, аз 100 
000 юан қариб баробар ба 14 760 
доллар аз 10 сол маҳбас то ҳабси 
абадӣ пешбинӣ шудааст. Мо 
аминем, ки ҳамасола зиёд наму-
дани музди меҳнат ва паст на-
мудани сатҳи камбизоатӣ боиси 
аз байн рафтани коррупсия ме-
гардад. Мо, ки бо ҷавонон кор 
мекунем, доим ба онҳо таъкид 
мекунем, ки нисбати решакан 
кардани ин зуњуроти номатлуб 
бетараф набошанд. Чӣ тавре 
метавонанд, бар зидди он му-
бориза баранд. Чӣ хеле дар ур-
фият мегӯянд: “Сад нӯшаш ба 
як нешаш намеарзад”, яъне он 
ришваҳои ситонидашуда ба як 
рӯзи дар маҳкама нигоҳ дошта-
ни мақомоти ҳифзи ҳуқуқ на-
меарзад. 

Дар кафедраи забони тоҷикӣ 
ва китобхонаи ДДМИТ мун-
тазам корҳои фармондадиҳӣ 
ҷиҳати муқовимат бо корруп-
сия гузаронида мешавад. Дар 
маҷлисҳои кафедра ва китобхо-
на аз тарафи мудири кафедра 
ва директори китобхона таъкид 
карда мешавад, ки даст ба кор-
рупсия назананд. Ашхосе, ки 
даст ба коррупсия мезананд, 
меъёрҳои санадҳои ҳуқуқии 
Ҷумҳурии Тоҷикистонро вай-
рон намуда, нисбати сиёса-
ти пешгирифтаи Президен-
ти Ҷумҳурии Тоҷикистон 
муҳтарам Эмомалї Рањмон 
беэҳтиромӣ ва бемасъулиятӣ 
зоњир намуда, боиси паст 
гардидани обрӯи худ ва на-

здиконашон мегарданд. Дар 
муқовимат бо коррупсия бояд 
тамоми қишри ҷомеа бетарафӣ 
накунанд. Дар ин замина, ҳар 
сол дар Донишгоҳи молия ва 
иқтисоди Тоҷикистон бисёр 
чорабиниҳо гузаронида меша-
ванд, аз ҷумла, вохӯрии намо-
яндагони Агентии назорати 
давлатии молиявӣ ва мубори-
за бо коррупсияи Ҷумҳурии 
Тоҷикистон бо устодону до-
нишљўён баргузор мегардад. 
Ин вохӯриҳо ба баланд бар-
доштани савияи донишҳои 
зиддикоррупсионии устодон, 
донишҷӯён ва кормандони 
донишгоҳ мусоидат менамоянд. 

Дар кафедраи забони тоҷикӣ 
ҷувздони махсусе мавҷуд аст 
ва масъалаҳои баррасишу-
даро “Дар бораи Стратегияи 
муқовимат бо коррупсия дар 
Ҷумҳурии Тоҷикистон барои 
давраи то соли 2030” дар он ҷой 
додаанд. Чӣ тавре ки аз муњта-
вои санади мазкур бармеояд, 
дар фаъолияти тамоми мақомот 
ҷорӣ намудани технологияҳои 
инноватсионӣ, ки шаффофи-
ят ва беғаразиро дар маври-
ди қабули санадҳои меъёрии 
ҳуқуқӣ ва қарорҳои идоравӣ, 
дастрасӣ доштан ба хизматра-
сонии давлатӣ, ҳамкории онҳо 
бо шаҳрвандон ва ташкилотҳо 
дар доираи низоми ҳукумати 
электронӣ ба роҳ монда шуда-
аст, ба роҳ мондан, ба корруп-
сия монеа эҷод менамояд, яъне 
шаҳрвандон пули обу барқ ва 
дигар хизматрасониҳоро тариқи 
электронӣ месупоранд ва бо ин 
пеши роњи ришваситониро ме-
гиранд. 

Хулоса, тамоми устодо-
ни ДДМИТ барои боз ҳам ба-
ланд бардоштани обрӯи худ ва 
донишгоҳ кӯшиш ба харҷ дода, 
барои решакан намудани зуњу-
роти номатлуб – коррупсия 
муборизаи беамон мебаранд, 
ки аз чопи мақолаҳояшон дар 
шабакаҳои иҷтимоӣ ва матбуо-
ти даврӣ бармеояд. 

Савринисо МУЊАММАДИЕВА, 
муаллими калони кафедраи 

забони тољикї,
Ганљина МУРОДОВА, 

сармутахассиси китобхонаи 
электронї 

Ҷои таассуф аст, ки дар ҷомеаи имрӯза зуњуроти но-
матлубе бо номи “рибо”, “ришваситонӣ” ё ба истилоњ 
“коррупсия” дар бархе аз сохторҳо ривоҷ ёфтааст. Та-
биист, ки фасодкорию ришваситонї зуњуроти номатлубу 
манфӣ мањсуб ёфта, ашхосеро, ки ба он даст мезананд, 
оқибат паси панҷара мебарад. 

ПАРЧАМИ МИЛЛӢ - ИФОДАГАРИ ОРМОНҲОИ МИЛЛАТ 

МУЌАДДАСОТИ МИЛЛЇМУЌАДДАСОТИ МИЛЛЇ

ПАРЧАМАТ БОДО ПАРАФШОН, ТОЉИКИСТОН!ПАРЧАМАТ БОДО ПАРАФШОН, ТОЉИКИСТОН!
Парчам дар ќатори Нишон ва 

Суруди миллї рамзи муќаддас ва 
асосии давлат, яъне нишонаи соњи-
бихтиёрии давлату миллат мебо-
шад. Парчами Тољикистон чун рам-
зи давлати соњибистиќлол дар аќсои 
олам партавафшон буда, аз мављу-
дияти давлати соњибистиќлол, демо-
кратї, дунявї ва озоду ягона дарак 
медињад. Рангњои Парчам баёнгари 
муборизаву љоннисорињои халќи 
тољик барои озодиву истиќлол, бахту 
саодати абадї ва сарсабзиву шуку-
фоии њамешагии кишвари мо мебо-
шанд. 

Бо ибтикор ва иқдоми наҷиби 
Пешвои миллат, Президенти Љумњу-
рии Тољикистон муњтарам Эмомалї 
Рањмон ба муносибати 20-сола-
гии Истиќлоли давлатии Ҷумҳурии 
Тоҷикистон дар пойтахти кишвари 
азизамон - шаҳри Душанбе бузургта-
рин Парчами давлатиамон, ки дар 
ҷаҳон беназир аст, гузошта шуд ва 
баландии он 165 метр, дарозиаш 60 
метр, бараш 30 метр буда, ба китоби 
«Рекордњои Гиннес» ворид гардид. 
Майдоне, ки он ҷо Парчами бузур-
гтарини мо ҷойгир аст, «Хиёбони 
Парчами миллӣ» номгузорӣ шуд. 

Дар Иљлосияи 16-уми Шурои 

Олии Љумњурии Тољикистон, 24 но-
ябри соли 1992, Ќонуни Љумњурии 
Тољикистон «Дар бораи парчами 
давлатии Љумњурии Тољикистон» 
муњокима ва ќабул гардид, ки ифод-
агари истиќлоли кишвари мо, ит-
тињоди вайроннашавандаи мардуми 
он, дўстиву бародарии намояндагони 
њамаи миллатњои сокини љумњурї 
мебошад. 

Рўзи Парчам, ки њамасола 24 но-
ябр дар кишвари соњибистиќлоли мо 
мутантан љашн гирифта мешавад, ин 
эњтирому садоќат ба руњи ќањрамо-
нони миллат, ки дар тули таърих ба-
рои ному нанг ва марзу буми халќи 
тољик љоннисорињо намуда, забон, 
фарњанг ва њаќќи давлатдории ин 
миллати куњанбунёдро то ба замони 
мо расонидаанд, мебошад. Парчам 
дар таърих бо номњои байраќ, ливо, 
алам, дирафш низ ифода мешуд.

Дар масири таърих ниёгони мо 
бо арҷгузорӣ ба ҳама муқаддасот умр 
ба сар мебурданд, ки боиси ифти-
хор ва сарфарозист. Бояд гуфт, ки 
ҷавонону наврасон дар тамоми 
ҷаҳон Парчами Тоҷикистонро чи 
дар бахшҳои варзишӣ ва чи дар оз-
муну олимпиадаҳои байналмилалӣ 
боло бардошта, партававшон мена-

моянд. Парчами давлатии Тољики-
стон имрўзњо дар бонуфузтарин со-
змонњои байналмилалї барафрохта 
шудааст, ки ифтихори њар яки мо 
тоҷикистониён мебошад. Аз ҷумла, 
дар Донишгоҳи давлатии молия ва 
иқтисоди Тоҷикистон донишҷӯёни 
боистеъдоду варзишгар, ихти-
роъкор, илмдӯст зиёданд, ки дар ар-
саи ҷаҳонӣ Парчами Тоҷикистонро 
баланд бардошта, номи донишгоҳро 
ба ҷаҳониён муаррифӣ намудаанд. 

Фирўз РАҲИМЗОДА, 
ассистенти кафедраи бозорњои 

молиявї ва биржаи фондии ДДМИТ 

Парчами миллӣ мояи ифтихо-
ри ҳар як шаҳрванди Тоҷикистони 
соҳибистиқлол, ифодагари иттиҳоду 
сарҷамъӣ, нангу номус, ватандӯстиву 
ватанпарастӣ ва ҳувияти миллии мар-
думи фарҳангии мо буда, мақсаду ма-
роми созандаи тоҷиконро дар ҷилои 
рангҳои худ инъикос намудааст. 

Бояд қайд намуд, ки вобаста ба 
тартиби истифодабарии Парчами дав-
латии Ҷумҳурии Тоҷикистон 11-уми 
декабри соли 1992 “Низомнома дар 
бораи Парчами давлатии Ҷумҳурии 
Тоҷикистон” ва 12-уми майи соли 2007 
Қонуни Ҷумҳурии Тоҷикистон “Дар 
бораи рамзҳои давлатии Ҷумҳурии 
Тоҷикистон” қабул гардид.

Қайд кардан бамаврид аст, ки балан-
дии сутуни Парчами Љумҳурии Тољики-
стон 165 метр, дарозии матои он 60 метр, 
паҳноӣ - 30 метр ва вазни парчам бошад, 
420 кг-ро ташкил медиҳад. 

Президенти Ҷумҳурии Тоҷикистон 
муҳтарам Эмомалӣ Раҳмон дар Паё-
ми телевизионии худ ба муносибати 
Рӯзи Парчам аз 23 ноябри соли 2010 
рангҳои Парчами миллиро “Ифодага-
ри роҳи таърихии халқи Тоҷикистон ва 
баёнгари арзишҳои фарҳанги миллӣ ва 
сиёсӣ” донистаанд. Парчами давлатӣ, 
ки рамзи бахту саодат ва сарбаландии 
миллату давлати тоҷикон аст, симои 
мардуми тамаддунсози моро дар ар-
саи байналмилалӣ муаррифӣ намуда, 
таҷассумгари дирӯзу имрӯз ва фардои 
ормонҳои миллии мо мебошад. 

Дар таърихи тамаддуни тоҷикон 
Парчам ва ё Дирафш мақоми шоиста 
дошта, он ҳамчун рамзи истиқлол, 
озодӣ ва ҳувияти миллӣ шинохта ме-
шавад. Бо зуҳури аввалин давлатҳо дар 
ҷомеаи инсонӣ, бахусус давлатдории 
аҷдодии мо – тоҷикон, парчам низ бо 
хусусиятҳои хоси худ ба вуҷуд омада, 
дар ибтидо аз ҷиҳати сохту мазмун гуно-
гуншакл ва сода буд. Пас аз бавуҷудоии 
аввалин давлатҳои мутамарказ ва густа-
риши нишонаҳои фарҳангу тамаддун 
парчамҳо низ ҳамчун ифодакунандаи 
ормони миллӣ аз ҷиҳати мазмун, маъ-
но ва сохторашон мураккаб гардида, 
ҷанбаҳои маъноӣ ва рамзии онҳо низ 
тақвият ёфтанд. 

Ҳанӯз дар ливои Куруши Кабир та-
свири уқоб, ки нишонаи қудрату таво-
ноист, нақш гардида буд, ки он парчам 
рамзи як давлати неруманди замона ба 
ҳисоб мерафт. Ҳамчунин, метавон аз 
ливои Коваи Бузург ёдовар шуд, ки ни-
шонаи равшани меросияти муборизаву 

ҷоннисориҳои ниёгони мо мебошад. 
Эҳтироми Парчами давлатӣ ва расидан 
ба қадри он, ҳамчун яке аз рамзҳои 
муқаддаси ватани соҳибистиқлол, аз 
ҷумлаи вазифаҳои ифтихорӣ ва қарзи 
шаҳрвандии аҳли ҷомеаи мо ба ҳисоб 
меравад. 

24-уми ноябри соли 2009 бори 
аввал дар Тоҷикистон “Рӯзи Парча-
ми давлатии Ҷумҳурии Тоҷикистон” 
ҷашн гирифта шуд. Дар Душанбе дар 
ин рӯз бо ташаббуси Ҳукумати шаҳр 
аз хиёбони марказии пойтахт парча-
ми дарозиаш 15 метр ва бараш 7 метр 
гузаронида шуд. Дар вилояту ноҳияҳо 
ва муассисаҳои давлатӣ Парчами 
Ҷумҳурии Тоҷикистон барафрохта 
шуда, таҷлили Рӯзи Парчами давлатии 
Ҷумҳурии Тоҷикистон ҳамасола баргу-
зор мегардад. 

Таҷлили Рӯзи Парчами давлатӣ, ки 
бо ибтикори Пешвои миллат, Прези-
денти Ҷумҳурии Тоҷикистон муҳтарам 
Эмомалӣ Раҳмон рӯйи кор омадааст, 
яке аз муҳимтарин рӯйдодҳои давро-
ни соҳибистиқлолӣ дар таърихи дав-
латдории навини тоҷикон маҳсуб 
меёбад, ки волотарин мақсаду мароми 
тоҷиконро дар ҷилои рангҳои худ инъ-
икос намудааст ва ифодагари иқболу 
истиқлол, иттиҳоду сарҷамъӣ, нангу 
номус, ватандӯстиву ватанпарастӣ ва 
ҳувияти миллии мардуми куҳанбунёду 
фарҳангии мо мебошад.

Аҳкомуддин СУДИҚОВ, 
устоди кафедраи идораи давлатӣ ва 

маҳаллии ДДМИТ 

ЃАЗАЛСАРОИ ШЎРАНГЕЗ ЃАЗАЛСАРОИ ШЎРАНГЕЗ 

ТАХМИНА АЪЗАМОВА РИСОЛАИ НОМЗАДӢ ЊИМОЯ КАРД ТАХМИНА АЪЗАМОВА РИСОЛАИ НОМЗАДӢ ЊИМОЯ КАРД 

Ҳаргиз намирад он, ки дилаш 
зинда шуд ба ишќ,

Сабт аст бар љаридаи олам давоми мо. 
700 сол пеш аз ин шоири бузур-

ги форсу тоҷик, сарояндаи ғазалҳои 
шўрангез Шамсиддин Муҳаммад 
Ҳофизи Шерозӣ чашм ба дунёи ҳастӣ 
кушод. Шоир дар таърихи адабиёт 
мақоми баланд дорад. Махсусан, дар 
сароидани таронаи ҳаёт ва ишқи поки 
инсонӣ соҳибқудрат буд. Ғазалро, ки 
Саъдии бузург ба қолиби муайян да-
роварда буд, Хоҷа Ҳофиз ба дараҷаи 
камолот расонид. Дар сурудани ғазал 
сабки тозае ба вуҷуд оварда, шуҳрати 
љаҳонӣ пайдо кард. 

Ӯ соли 1325 дар шаҳри Шероз, 
дар оилаи марди исфаҳонӣ таваллуд 
шуда, соли 1389 дар њамон ҷо дунёи 
равшанро падруд гуфтааст. Падари 
ў шахси ҳунарманд буда, маҳсулоти 
ҳунармандии худро тиҷорат менамуд. 
Шамсиддин Муҳаммад дар хурдсолӣ 
аз тарбияти падар маҳрум монда, дар 
паноҳу парастории модараш монда-
аст. Аммо Муҳаммади хурдсоли зи-
рак аз ин қисмати талхи худ ноумед 
нагашта, худро ба меҳнату омўзиш 
сафарбар менамояд. Барои худ ва мо-
дари мењрубонаш бо меҳнати ҳалол 
қути лоямуте пайдо менамуд, чароғи 
хонаи падарро фурӯзон медошт. Вай 

дар нонвойхонае шогирд истода, нон 
мефурӯхт. Дар айни замон, аз омўхта-
ни илму адабиёт лаҳзае фориғ набуд. 
Ў «Ќуръон»-ро аз рўи одати куҳна азёд 
карда буд. Ин касби ӯ оқибат манбаи 
дигари даромади аҳли оилааш гар-
дид. Чунон ки муосирон ва соҳибони 
сарчашмаҳои таърихию адабӣ қайд 
кардаанд, Ҳофиз даромади худро асо-
сан ба се тақсим мекардааст. Аввал, 
барои таъмини эҳтиёҷоти худ ва мо-
дараш, баъдан, барои хароҷоти мак-
таб ва савум, барои хайру саховат ба 
мардуми бечораву бенаво. Ин нишон 
медиҳад, ки Ҳофиз аз хурдсолӣ бо 
ҷидду ҷаҳд ва кўшишу ғайрати худ 
таъмини маишат ва касби илм кар-
дааст. Ватани шоири бузург – шаҳри 
бошукӯҳу шоирхези Шероз дар асри 
ХIV, бо вуҷуди тез-тез дучори ҷангу 
ҷидол шудан, дар айни замон, як мар-
кази муътабари илмию мадании Эрон 
ҳисоб меёфт. Дар ин ҷо мударрисону 
олимон ва шоирону нависандагони 
соҳибхираду донишманд умр ба сар 
мебурданд. Хоҷа Ҳофиз аз донишу 
таҷрибаи онҳо комилан истифода 
мебурд. Аммо айёми тираи замонаш 
ҳанўз аз ибтидои фаъолияти эҷодӣ 
Ҳофизро дилгир сохта буд. Аз ҳамон 
вақтҳо дар ашъори ширину намакини 
ў садои норозигӣ ва шиква аз ҳаёту 
замон шунида мешуд. Шоир медид, 
ки замонаи шум аҳли илму адаб ва 
одамони оқилу хирадмандро хору 
зор, вале ҷоҳилу нобакоронро азизу 
муҳтарам медорад. Ба ин ишорат на-
муда, шоир навишта буд: 

Фалак ба мардуми нодон диҳад 
зимоми мурод, 

Ту аҳли донишу фазлӣ, 
ҳамин гуноҳат бас. 

Ҳофиз баробари шеъргӯӣ дар 
мадраса дарс њам медод. Аммо на 
касби шоирӣ ва на мударрисӣ ўро 

қаноатбахш мекард, зеро шоири бу-
зург нағз медид, ки аҳли ҳукмрон ба 
қадру қимат, касбу пешаи ӯ баҳои са-
зовор намедиҳанд ва аҳли илму адаб 
аз маҳсули кори худ зиндагии оро-
му осуда карда наметавонанд. Пас, 
шоири бузург ҳамин беадолатиҳои 
замонашро бо ишорат дар яке аз 
ғазалҳояш сабт менамояд: 

Сухандонию хушхонӣ намеварзанд 
дар Шероз, 

Биё, Ҳофиз, ки мо худро ба мулки 
дигар андозем. 

Дар замони Ҳофиз махсусан 
ахлоќи ашроф ботил гардида буд. Ин 
ҳолатро муосири ў Убайди Зоконӣ 
хеле хуб дарк карда, рисолае бо ун-
вони «Ахлоқ-ул-ашроф» дар танқиду 
мазаммати ахлоқи фосиди ашрофони 
вақт таълиф намуда буд. Ин мавзуъ 
аз назари шоири бузург ҳам наафтод. 
Ӯ фасоди ахлоқ ва бераҳмию сангди-
лии абнои замонро ҳамчун фоҷиаи 
бузурге ба қалам медод, ки намунаи 
барҷастааш ҳамон ғазали машҳур бо 
матлаи зер мебошад: 

Ин чи шӯрест, ки дар даври 
қамар мебинам?

Ҳама офоқ пур аз фитнаву
 шар мебинам...

Ин ғазал ҳукмномаи ќатъии 
шоир бар ҳаёти фоҷиавии замонаш 
аст. Ҳофиз дигар тарафҳои манфии 
ҳаёти замонаашро низ дар байтҳои 
ҷудогонаи ашъораш тасвир ва танқид 
карда буд, ки онҳо ифодаи барҷастаи 
нафрати шоир нисбат ба замони дав-
ронаш буданд. 

Ҳофиз ифтихори халқҳои форси-
забони дунё аст. Кохи ёдгори назми 
ў абадист! 

Наргис АСЛОНОВА, 
профессори кафедраи забони тољи-

кии ДДМИТ 

БА ИФТИХОРИ 700-СОЛАГИИ ҲОФИЗИ ШЕРОЗӢ

Ассистенти кафедраи муно-
сибатњои молиявӣ-ќарзии бай-
налмилалии Донишгоҳи давлатии 
молия ва иқтисоди Тоҷикистон 
Тахмина Аъзамова 21-уми ноябри 
соли равон рисолаи номзадиа-
шро дар Шурои диссертатсионии 
6D.КОА014 назди ДДМИТ барои 
дарёфти дараҷаи илмии номзади 
илмњои иќтисодї аз рӯйи ихтисоси 
08.00.07 - молия, муомилоти пулӣ 
ва қарз дар мавзуи “Рушди иннова-
тсионии низоми хизматрасонињои 
бонкӣ дар Тољикистони муосир” 
таҳти роҳбарии Шариф Рањимзода, 
доктори илмњои иќтисодї, профес-
сор, сарходими илмии Институти 
иќтисодиёт ва демографияи Акаде-
мияи миллии илмњои Тољикистон 

сарбаландона ҳимоя намуд.
Бояд гуфт, ки сол то сол афзуда-

ни ҳимояҳои рисолаҳои номзадӣ 
дар донишгоҳ барои тақвияти 

иқтидори илмии таълимгоҳ зами-
нагузор буда, дар болоравии сифа-
ти таҳсилот ва омодасозии кадрҳои 
ҷавобгӯи талаботи замон мусоидат 
менамояд ва таҳқиқоти мазкур низ 
муҳим буда, барои дар амал татбиқ 
намудани он Тахмина Аъзамова дар 
диссертасияи худ якчанд тавсияҳои 
илман асоснок пешниҳод намуда-
аст.

Мо коллективи Донишгоҳи 
давлатии молия ва иқтисоди 
Тоҷикистон Тахмина Аъзамова-
ро барои дастоварди навбатӣ та-
брику муборакбод намуда, барояш 
муваффақиятҳои нав ба навро та-
манно менамоем.

Тағоймурод ЭШЗОДА

ЗАРУРАТИ ЌАБУЛИ ЌАТЪНОМАИ ДАЊСОЛАИ  БАЙНАЛМИЛАЛИИ 
«ОБ БАРОИ РУШДИ УСТУВОР», СОЛҲОИ 2018-2028 БА АЊЛИ БАШАР

ТАТБИЌИ БАРНОМАТАТБИЌИ БАРНОМА

Пешвои миллат, Президен-
ти Ҷумҳурии Тоҷикистон муҳтарам 
Эмомалӣ Раҳмон аз минбарҳои баланди 
созмонҳои байналмилалӣ таваҷҷуҳи аҳли 
сайёраро борҳо барои беҳтар намудани 
сифати оби ошомиданӣ, самаранокии 
истифодаи захираҳои об ҷалб намудааст. 
Раванди таѓйирёбии иқлим, обшавии 
пиряхҳо, хушкшавӣ ё биёбоншавӣ дар 
баъзе аз минтақаҳои ҷаҳон, обхезиҳои 
шадид ва дигар офатҳои табиӣ, ки аз вай-
рон шудани муҳит ё низоми табиат дар 
тамоми ҷаҳон сар мезананд, бо масъалаи 
дастрасӣ ба об, паҳн шудани бемориҳои 
сирояткунанда тариқи ифлос шудани 
оби ошомиданї, масъалаҳои мубрам ва 
глобалие мебошанд, ки ба ҳаёти имрӯза 
ва ояндаи аҳолии ҷаҳон таъсири манфӣ 
мерасонад. Оғози асри XXI барои дав-
лати тозаистиқлоли Тоҷикистон давраи 
пешниҳоди ташаббусҳои наҷибона, ки 
заминаи амали рушди устувори кишвар 
ва ҷомеаи ҷаҳонӣ аст, ба ҳисоб меравад. 
Давлату Ҳукумати Тоҷикистон тавассу-
ти кӯшишҳои пайгиронаи Пешвои мил-
лат, Президенти Ҷумҳурии Тоҷикистон 
муҳтарам Эмомалӣ Раҳмон баҳри расидан 
ба ормонҳои миллӣ устуворона мавқеи 
хешро дар арсаи байналмилалӣ беш-
тар тақвият дода, дар баробари он сатҳи 
иҷтимоию иқтисодӣ ва ҳаёти фарҳангию 
маънавии кишвар ба сатҳи сифатан нав 
инкишоф меёбад. Дар ҷаҳони имрӯза, 
новобаста аз мушкилоти гуногуни 
муносибатҳои байналмилалӣ, ҳамкориҳои 
дастаҷамъонаи кишварҳои олам барои 
дарёфти роҳи ҳалли масъалаҳои до-
рои хусусияти умумибашарӣ равшан ба 
назар мерасад. Дар доираи ин фаъоли-
яти густурда, ҷалби амалҳои созандаю 
хайрхоҳонаи давлатҳои аъзо, таваҷҷуҳ ба 
ҷустуҷӯ ва дарёфти роҳи ҳалли масъалаҳои 
умумибашарӣ пайваста зоҳир мегардад. 
Ҷумҳурии Тоҷикистон низ ба сифати аъ-
зои созмонҳои бонуфузи байналмилалӣ 
чандин маротиба тавонист бо таҳия ва 
пешниҳодҳои муҳим дар мавриди ҷустуҷӯ 
ва дарёфти роҳи ҳалли масъалаҳои 
умумибашарӣ саҳми арзандаи худро гузо-
рад. Ин иқдомҳои шоиста кишвари моро 
дар пеши назари оламиён ҳамчун кишва-
ри ташаббускор ва дорои таваҷҷуҳи хос 
дар ҳалли мушкилоти сайёра муаррифӣ 
намудааст. 

Боиси фараҳмандист, ки 21 декаб-
ри соли 2016 Маҷмаи умумии Созмони 
Милали Муттаҳид бо пешниҳоди Прези-
денти Ҷумҳурии Тоҷикистон Қатъномаи 
худро оид ба эълони Даҳсолаи байнал-
милалии амал «Об барои рушди устувор, 
2018-2028” қабул намуда, дар лоиҳаи ин 
Қатънома ташаббускории Ҷумҳурии 
Тоҷикистонро дар мавриди эълон шу-
дани «Соли 2003 - Соли байналмилалии 
оби тоза», Даҳсолаи байналмилалии амал 
«Об барои ҳаёт, солҳои 2005-2015”, “Соли 
2013 - Соли байналмилалии ҳамкорӣ дар 
соҳаи об” махсус таъкид кардааст. Ин 
гувоҳи он аст, ки Ҳукумати Тоҷикистон 
бо маҳорати қобили таваҷҷуҳ дар маври-
ди татбиқи манфиатҳои миллӣ дар сатҳи 
ҳамкории байналмилалӣ пайваста кўшиш 

ба харҷ медиҳад. Татбиқи барномаҳои 
марбут ба соҳаи об инъикосгари манфи-
атдор будани на танҳо Тоҷикистон, бал-
ки дигар мамлакатҳои дуру наздик мебо-
шанд. Татбиқи барномаҳо бо таъкиди он 
ки манбаъҳои обӣ барои рушди устувор ва 
аз байн бурдани камбизоатӣ ва гуруснагӣ 
дорои аҳамияти ҳалкунандаанд, барои 
рушди захираҳои инсонї ва таъмини са-
ломатию бурдбории инсон комилан зарур 
буда, ҷиҳати расидан ба ҳадафҳои руш-
ди устувор ва дигар ҳадафҳои марбут ба 
соҳаҳои иқтисодӣ, иҷтимоӣ ва экологӣ 
дар сатҳи байналмилалӣ мувофиқа шуда, 
аҳамияти аввалиндараҷа доранд. 

Маънии “рушди устувор” ин рушди 
бонизом буда, 3 омили асосии зеринро 
дар худ таҷассум менамояд:

- рушди босуръати иқтисодиёт; 
- баробарии иҷтимоӣ; 
- суботи экологї. 
Зарурати қабули Қатъномаи мазкур 

ба он нигарониҳои умумибашарии зе-
рин асоснок мегардад, ки барои ҳамаи 
кишварҳои олам дахл доранд: афзо-
иши аҳолию раванди шаҳрнишинӣ, 
биёбоншавӣ, хушксолӣ ва тағйироти 
иқлим, инчунин, набудани имконот ба-
рои таъмини истифодаи мақсадноки об 
ва дар оянда авҷ гирифтани мушкило-
ти марбут ба набудани дастрасӣ ба оби 
нўшокии бехатар, хизматрасонии асосӣ 
дар соҳаи беҳдошт ва малакаҳои қавии 
тозагӣ, нобаробарӣ ба дастрасӣ, офатҳои 
гидрологӣ. Ҳадафҳои Даҳсолаи байнал-
милалии амал «Об барои рушди устувор, 
2018-2028”-ро метавон мухтасаран чунин 
баён намуд: 

1. Баланд бардоштани сатҳи донишу 
огоҳии ҷомеаи ҷаҳонӣ, тавсеаи ҳамкорӣ 
дар сатҳи ҷаҳонӣ, минтақавӣ, миллӣ, 
ҳамкории байни сохторҳои давлатӣ ва 
ғайридавлатӣ, ҷалби занон, ҷавонон, на-
мояндагони илму маориф ва соҳибкорон 
дар раванди баррасӣ ва ҳалли мушкилоти 
марбут ба идоракунии захираҳои об;

2. Ба назари эътибор гирифтани 
дастоварду комёбиҳои даҳсола, инчу-
нин, тазоду норасоиҳои раванди иҷрои 
вазифаҳои он; 

3. Зарурати такмили усули гендерӣ 
дар идоракунии захираҳои об; 

4. Тавсеаи ҳамкории илмиву технологӣ 
вобаста ба василаҳои сарфакорӣ ва кам 
намудани талафоти об; 

5. Таъмини ҳамкории фаромарзӣ дар 
соҳаи об, ки яке аз омилҳои сулҳу субот ба 
ҳисоб меравад; 

6. Истифодаи оқилона ва самарано-
ки захираҳои об ҷиҳати тавсеа бахшида-
ни рушди иҷтимоӣ-иқтисодӣ, ки омили 
коҳиш додани камбизоатӣ мебошад; 

7. Идораи захираҳои об, бо мақсади 
таъмини амнияти озуқаворӣ, энергетикӣ 
ва саноат. 

Даҳсолаи мазкур ташаббус ва иқдоми 
бузурги башардӯстонае ба шумор ме-
равад, ки дар амал татбиқ намудани он 
ба ҳаёти миллиардҳо сокинони сайёра 
беҳбудӣ ва хушбахтӣ меорад ва эътибори 
Тоҷикистонро ҳамчун кишвари ташаб-
бускори ин иқдом боло мебарад. Акнун 
даҳсолаи нав ба масъалаҳои норасоии об, 
санитария, самаранокии (маҳсулнокии) 
экосистема, партовҳо ва зарурати таъ-
мини идораи ҳамгироёнаи захираҳои об, 
хатарҳои марбут ба об ва ба ҳамбастагии 
ҳадафҳои гуногуни рушди устувор 
таваҷҷуҳ менамояд. Мақсадҳои Даҳсолаи 
байналмилалии нав зиёд намудани 
таваҷҷуҳ ба рушди устувор ва идоракунии 
ҳамгироёнаи захираҳои об барои ноил 
гаштан ба ҳадафҳои иҷтимоӣ-иқтисодӣ 
ва ҳифзи табиат, рушди ҳамкорӣ ва 
шарикӣ дар ҳама сатҳҳо барои мусоидат 
дар татбиқи ҳадаф ва вазифаҳои дар сатҳи 
байналмилалӣ мувофиқгардонидашудаи 
рушди устувор дар давраи то соли 2030 
мебошад, ки ба захираҳои об вобастаанд.

Даҳсолаи нав метавонад: 
- барои ҳамоҳангсозии маблағҳои ба 

идоракунии захираҳои об ҷалбгардида дар 
Тоҷикистон ва минтақа мусоидат намояд; 

- ташаббусҳои нав ва мавҷударо, 
ки ба қабули уҳдадориҳои давлатҳо ва 
иҷрои онҳо равона гардидааст, инчунин, 
маблағгузорӣ ва ҳамоҳангсозии фаъоли-
яти донорҳоро бо роҳи тақвиятбахшии 
механизмҳои аллакай мавҷуда дар сатҳи 
минтақавӣ ва глобалӣ ва баррасии 
усулҳои инноватсионии маблағгузорӣ 
дастгирӣ намуда, таҳкурсии устувор ба-
рои ҳалли минбаъдаи масъалаҳои марбут 
ба идоракунии захираҳои об барои солҳои 
2018-2028 ба вуҷуд оварад. Таваҷҷуҳи 
ҷомеаи байналмилалиро барои иҷрои 
Ҳадафҳои рушди устувори вобаста ба об 
дар Тоҷикистон ва минтақа бештар на-
мояд. 

Даҳсолаи байналмилалии амал 
«Об барои рушди устувор, 2018-2028” 
дар ҳамбастагӣ бо дигар ташаббусҳои 
ҷаҳонии марбут ба об мавқеи хос ва 
нақши пешбарандаи Тоҷикистонро дар 
сатҳи байналмилалӣ оид ба масъалаҳои 
об инъикос намуда, эътироф гардида-
ни Тоҷикистонро аз ҷониби ҷомеаи 
байналмилалӣ ҳамчун мамлакати пешсаф 
дар ин самт муаррифӣ менамояд. 

Раъно МИРМУЊАМАДЗОДА, 
н.и.п., мудири кафедраи фанњои 

табиатшиносї



20 № 13 
(232) 

28.11.25 НАЗАРПУРСЇНАЗАРПУРСЇ

МУШКИЛОТ ВА БАРТАРИЯТМУШКИЛОТ ВА БАРТАРИЯТ

Ҷаҳони муосир ногузир ба 
марҳилаи нави илму техника во-
рид гашта истодааст. Имрӯз зеҳни 
сунъӣ яке аз самтҳои муҳими 
иқтисоди рақамӣ ба шумор рафта, 
дар ҷаҳон ба таври бесобиқа рушд 
мекунад.

Хабарнигори рӯзномаи “Мо-
лия ва иқтисод” ҷиҳати татбиқи 
сифатноки барномаи давлатии 
«Бистсолаи омӯзиш ва рушди 
фанҳои табиатшиносӣ, дақиқ ва 
риёзӣ дар соҳаи илму маориф» 
андешаҳои чанд нафар аз устодону 
донишҷӯёнро дар мавриди “Наќ-
ши зењни сунъӣ дар љомеа: мушки-
лот ва бартарият” фароҳам оварда, 
мавриди қазовати хонандагони 
хеш қарор дод.

София ТЕМУРБЕКОВА, декани фа-
култети иќтисоди раќамӣ ва технологи-
яњои иттилоотӣ:

-Дар замони муосир зеҳни сунъӣ 
(ЗС) ҳамчун як абзори муҳими 
технологӣ ба ҳаёти ҷомеа ворид шуда-
аст, ки ба системаҳои компютерӣ им-
кон медиҳад, то вазифаҳои зеҳниро, 
аз қабили омӯзиш, таҳлил ва қабули 
қарорҳо, ки дар ҳама соҳаҳои ҳаёт  
нақши муҳим мебозанд, иҷро намоянд. 
Ин технология на танҳо пешрафтро 
суръат мебахшад, балки ҳамзамон муш-
килоти навро низ ба вуҷуд меоварад. 
Тибқи тадқиқотҳо, то соли 2030 зењни 
сунъӣ метавонад ба иқтисоди ҷаҳонӣ 
15 триллион доллар илова кунад. Дар 
соҳаи молия бошад, алгоритмҳои зеҳнӣ 
қаллобиҳоро пешгирӣ мекунанд ва дар 
тиҷорат пешгӯиҳои бозорро беҳтар ме-
созанд. Барои Тоҷикистон, ки иқтисоди 
он ба кӯҳҳо ва захираҳои табиӣ такя 
мекунад, зењни сунъӣ метавонад, ма-
салан, бо таҳлили маълумотҳои сайёҳӣ 
дар идоракунии захираҳо ва туризм ку-
мак кунад.

Вале набояд фаромӯш кард, ки бо 
вуҷуди бартариятҳо, зеҳни сунъӣ муш-
килоти ҷиддӣ ба вуҷуд меоварад. Яке аз 
онҳо ин аз байн рафтани ҷойҳои корӣ аст. 
Пайдоиши мушкилоти этикӣ низ дар на-
зар аст. Зеҳни сунъӣ метавонад ғаразнок 
бошад, зеро маълумотҳои омӯзишӣ аксар 
вақт аз манбаъҳои нобаробар гирифта 
мешаванд. Масалан, системаҳои шинох-
ти чеҳраҳо метавонанд нисбат ба одамо-
ни ранги пӯстҳои гуногун ғараз дошта 
бошанд, ки ин ба табъиз оварда мерасо-
над ва дар ҷомеа метавонад масъалаҳои 
иҷтимоиро афзоиш диҳад.

Дар баробари ин, бо рушди зеҳни 
сунъӣ амнияти маълумотҳо ва ҳаёти 
шахсӣ низ зери фишору таҳдид қарор ме-
гирад. Зеҳни сунъӣ маълумотҳои зиёде-
ро ҷамъоварӣ мекунад, ки метавонад ба 
ҳамлаҳои киберӣ осебпазир бошад.

Куњзод ШОДИЕВ, мудири кафедраи 
тањлили иќтисод ва омор. 

- Ҳадафи асосии “Зеҳни сунъӣ” ин 
ба системаҳо омӯзонидани қобилиятҳои 
«фикр кардан» ва «омӯхтан» аст. Аслан, 
“Зеҳни сунъӣ” ба кам кардани қувваи 
меҳнат тавассути технология оварда 

мерасонад, зеро кор бештар тавассути 
технологияи рақамӣ ва компютер идора 
карда мешавад. Дар масоили ҳуқуқи ин-
сон бошад, истифодаи “Зеҳни сунъӣ” 
бо хатарҳои ҷиддӣ ҳамроҳ аст.

Ба андешаи банда, фарқи асосӣ 
байни “Зеҳни инсон” ва “Зеҳни 
сунъӣ” дар хавасмандкунӣ аст. Маҳз 
ҳавасмандкунӣ ба амалҳо сифат мебах-
шад. Аз замонҳои қадим то кунун се на-
муди ҳавасмандкунӣ вуҷуд дорад: дутои 
онҳо хоси банда (амал аз тарси ҷазо ё 
хоҳиши подош) ва сеюмаш хоси шах-
си озод (амал дар асоси эътиқоди худ) 
мебошад. То он вақте ки “Зеҳни сунъӣ”  
ҳавасмандӣ надошта бошад, он асбоб 
боқӣ мемонад.

Эҳтимол дар оянда наслҳои замони 
нав техникаю воситаҳои электрониеро 
ихтироъ намоянд, ки майнаи сари ин-
сонро аз косахонаи сар гирифта, нусхаи 
сунъии онро омода карда, ба воситаҳои 
технологӣ насб намоянд. Дар чунин 
ҳолатҳо воситаҳои технологии фикрку-
нанда ҷойи инсонро иваз карда мета-
вонанд. Аммо инсон фарогири баъзе 
қобилиятҳои равонӣ, шуур, тафаккур, 
дарк, эҳсос, кайфият, ангеза, рафтор, 
хотира ва омӯзиш мебошад, ки онҳоро 
зеҳни сунъӣ пурра ишғол нахоҳад кард.

Камолиддин ЗАРИПОВ, сардори 
МТИК ДДМИТ:

-Дар оянда зеҳни сунъӣ қисми 
муҳими фаъолияти ҷомеаи муосир ме-
гардад ва ба ҷанбаҳои гуногуни ҳаёти 
ҷамъиятӣ тағйироти назаррас ворид 
мекунад. Ин аз он сабаб аст, ки зеҳни 
сунъӣ  имкониятҳои навро барои ба-
ланд бардоштани самаранокӣ, беҳтар 
кардани сифати зиндагӣ ва беҳсозии 
равандҳо фароҳам меорад. Аммо, ми-
сли ҳама гуна технологияи нав, зеҳни 
сунъӣ  на танҳо манфиатҳо, балки муш-
килотро низ меорад. Зеро зеҳни сунъӣ 
метавонад вазифаҳои муқаррариро 
худкор кунад ва вақтро барои корҳои 
эҷодӣ ва стратегӣ озод кунад, ки ин 
ба ширкатҳо ва ташкилотҳо имкон 
медиҳад, ҳосилнокиро афзоиш диҳанд 
ва хароҷотро кам кунанд. Аз сӯи ди-
гар, истифодаи зеҳни сунъӣ барои 
ҷамъоварӣ ва таҳлили маълумот мета-
вонад боиси вайрон кардани махфият 
ва хатари ихроҷи маълумоти шахсӣ гар-
дад. Биноан, барои ҳифзи маълумоти 

корбарон чаҳорчӯбаҳои рав-
шани ҳуқуқӣ лозиманд.Ин аст, 
ки набудани танзим метавонад 
боиси сӯиистифода, хатоиҳо 
ва идоракунии бемасъулияти 
системаҳои зеҳни сунъӣ гардад. 
Дар умум зеҳни сунъӣ ба рушди 
ҷомеа таъсири амиқ расонида, 
ҳам манфиатҳои назаррас ва 
ҳам мушкилоти воқеиро ба бор 
меорад. Барои ноил шудан ба 
ҳамгироии устувор ва одилонаи 
зеҳни сунъӣ ба ҷомеа зарур аст, 
ки масъалаҳои пайдошаванда 
фаъолона муҳокима гарданд, 
меъёрҳои ахлоқӣ ва чорчӯбаҳои 
ҳуқуқӣ таҳия ёбанд ва ба ин 
васила дастрасии баробар ба 
технологияҳои нав таъмин кар-

да шаванд. Дар ниҳоят, зеҳни сунъӣ 
танҳо дар сурати истифодаи масъули-
ятнок барои ҷомеа фоидаовар буда ме-
тавонад. 

 
Сунатулло АЊТАМЗОДА, донишљўи 

курси 4 -уми факултети фаъолияти 
гумрукӣ ва амнияти иќтисодї:

-Яке аз бартариҳои асосии зењни 
сунъӣ он аст, ки ќобилияти тањлилу 
коркарди маълумоти бузургро дорад. Бо 
ёрии он одамон метавонанд қарорњои 
дурусттар ќабул кунанд ва хатоњои ху-
дро коҳиш диҳанд. Аз ҳоло дар бисёр 
кишварњо зењни сунъї дар идорањои 
давлатї: бонкњо, муассисањои таълимї 
ва њатто, дар хизматрасонињои иљтимоӣ 
истифода мешавад. Аммо њамзамон бо 
њамаи ин бартарињо, зењни сунъї муш-
килоти худро низ дорад. Яке аз онњо 
аз даст рафтани љойҳои корӣ барои 
инсонҳо мебошад. Мушкилоти дигар, 
ин ба масъалањои ахлоќӣ марбут мебо-
шад. Зарур аст, ки истифодаи зењни 
сунъї бо назорати инсон дар доираи 
меъёрњои ахлоќиву ҳуқуқӣ сурат гирад.

Исмоил ОРЗУЕВ, донишҷӯи кур-
си 4 -и факултети иқтисоди  рақамӣ ва 
технологияҳои инноватсионӣ:

-Тавре мушоҳида мешавад, 
зеҳни сунъӣ тадриҷан ба як қисми 
ҷудонашавандаи ҳаёти ҳаррӯзаи мо таб-
дил ёфтааст. Барои он ки зеҳни сунъӣ 
ба манфиати ҷомеа хизмат кунад, бояд 
истифодаи он таҳти назорати қонун, 
қоидаҳои ахлоқӣ ва талаботи амниятӣ 
бошад. Мутахассисон ва олимон бояд 
ҳамкорӣ карда, роҳҳои дурусти ҳифзи 
маълумоту ҳуқуқи инсонро мустаҳкам 
намоянд. Агар зеҳни сунъӣ ба самти ду-
руст равона шавад, метавонад ба рушди 
иқтисод, баланд шудани сатҳи зиндагӣ 
ва пешрафти илму фарҳанг мусоидат 
намояд. Истифода аз зеҳни сунъӣ ҳам 
имконият ва ҳам масъулият дорад. Во-
баста ба он ки мо чӣ тавр аз он истифо-
да мебарем, метавонад ҷомеаро ба сатҳи 
нав ворид созад ё баръакс, мушкилот 
эҷод намояд. Аз ин рӯ, мо бояд барои 
истифодаи огоҳона ва ҳадафмандона 
талош намуда, имкониятҳои онро ба 
нафъи инсоният равона созем.  

Масъул: Таѓоймурод ЭШЗОДА 

HONORING THE FLAG IS RESPECT 
FOR THE NATION

In the modern world, having a 
State Flag is a sign of independence, 
one of the main symbols of 
statehood and National unity, that 
is, a modern state is represented 
through its flag. The State Flag is 
a symbol of respect for one of the 
sanctities of an educated nation, a 
sign of the struggle and sacrifices 
of the Tajik people for freedom 
and independence, an inspiration 
for the selfless activities of the loyal 
men of the nation, and a guide for 
the people of our country towards 
a happy life.

The Tajik cultured nation has 
always had a flag, expressing its 
dreams, deeds, and sense of self-
identity with it. Respect for the 
flag is a tribute to the national 
culture, civilization-building 
ancestors, respect for the nation, 
state, and statehood. According to 
archaeologists, the Tajik flag has a 
history of at least 4,500 years, and 
it is considered sacred in modern 
Tajik society, because it represents 
our legal and independent state. 
The flag has been a symbol of 
statehood, glory, pride, and honor 
since ancient times. The state flag 
of Tajikistan is a symbol of the 
independence of our Motherland 
and, along with the Constitution, 
the State Emblem, the National 
Anthem, and the national currency, 
is considered one of the state 
symbols and sacred objects. Today, 
our national flag is hoisted in the 
space of world organizations along 
with the flags of other countries, 
which, of course, is a source of 
pride, encouragement, and respect 

for the Tajiks. The national flag 
is, in fact, a symbol of the survival 
of the nation and state, unity and 
national identity. It is considered 
the best means of educating 
adolescents and young people in 
the spirit of national pride and the 
preservation of the high historical 
and cultural values of our people. 

On May 24, 2011, in the 
center of the capital of Tajikistan - 
Dushanbe, it was raised the tallest 
flag in the world, measuring 165 
meters long, 60 meters wide and 30 
meters wide. In fact, the Flag is a 
symbol of honor and dignity of the 
proud Tajik nation and a sign of 
pride for every citizen.

In the modern world, every 
independent and sovereign state 
is represented by its flag. Seeing 
the flag increases the pride of 
patriotism and the sense of 
responsibility of each citizen to his 
people and nation. The flag of the 
Republic of Tajikistan is a symbol 
of peaceful life, national unity, 
prosperity of the country, complete 
independence and hope for a better 
tomorrow. 

Indeed, in the modern world, 
having a national flag is a sign 
of integrity, independence and 
national unity, and the state is 
represented in the world through 
it. The state flag is a symbol of 
honoring one of the sanctities of 
a civilized and educated nation, a 
sign of the struggle and sacrifices 
of the Tajik people for freedom 
and independence, an inspiration 
for the selfless activities of the loyal 
men of the nation and Motherland, 

and a guide and leader of the 
people towards prosperity and a 
happy life. 

Since ancient times, the flag has 
been a symbol of statehood, glory, 
pride and honor. Tajik statehood 
and state-building also have a very 
ancient history and tradition. The 
first ancient flag of the Tajiks was 
called «Dirafshi Kovayon» (The 
flag of Kovas), which was adopted 
as a symbol of unity and unity of 
the Aryan statehood. Dirafsh (flag) 
has been a sacred symbol of every 
nation and state since ancient 
times, and for its protection, great 
sons of the nation have sacrificed 
their lives. 

Thus, on November 24th, 1992, 
the Republic of Tajikistan officially 
became the owner of the symbol 
of independent and sovereign 
statehood - the State Flag, and 
since 2009, at the initiative of 
the President of the country, the 
honorable Emomali Rahmon, 
this blessed date, November 24, 
has been declared the state «Flag 
Day», and our people celebrate this 
glorious holiday throughout the 
country every year. 

Manuchehr DILOVAROV, 
аssociate Professor of TSUFE

Every year, on November 24, it is celebrated the Day of the State Flag of the Republic of Tajikistan 
throughout our beloved country. The national flag is one of the sacred symbols of the Republic of 
Tajikistan. For every resident of the country, the state flag is a symbol of the survival of the nation, 
state and Homeland, National unity and the best means of educating the younger generation and 
youth in the spirit of national pride and the preservation of high historical and cultural values. The 
flag of Tajikistan calls on the residents of the country to unity and solidarity, honor and dignity, 
patriotism, protection of borders and homeland, and efforts to build a just society. Today we must be 
proud of our State Flag, respect it as a symbol of national statehood, as a precious national treasure, 
and instill its value, role and importance in our children, youth and adolescents. 

МЕЊРНОМАМЕЊРНОМА

ПЕШВОИ МО - ИФТИХОРИ МОПЕШВОИ МО - ИФТИХОРИ МО
Пешво шахсест, ки орзую 

умедҳои мардумро дарк мекунад 
ва барои беҳбудии ҷомеа ҷон фидо 
менамояд. Дар таърихи давлатдо-
рии кишварҳои пешрафтаи ҷаҳон 
шахсиятҳои таърихиву барҷаставу 
номдоре вомехўранд, ки онҳо дар 
марҳилаву вазъиятҳои барои кишва-
рашон мураккабу ҳассос, ба арсаи 
сиёсат омада, суботу осоиштагӣ ва 
роҳи рушди минбаъдаи мамлакати 
худро муайян намуда, дар болоравии 
обрўву мақоми давлаташон нақши 
абадӣ гузоштаанд. Яке аз чунин 
шахсони маҳбубу сулҳофар, ки иф-
тихори тамоми тоҷикон аст, Пешвои 
муаззами миллат муҳтарам Эмомалї 
Раҳмон мебошанд. 

Боиси хушбахтии халқи бузур-
ги тоҷик аст, ки чунин роҳбари 
дилсӯзу ғамхор дорад. Хидматҳои 
ин шахси бузург ҳеҷ гоҳ ва ҳеҷ вақт 
фаромўш намешаванд. Ин шахси 
бузург давлатро аз парокандагӣ, 
миллатро аз нестӣ наҷот доданд, ки 
бо талошҳо ва корнамоиҳои беназ-
ирашон зиндагии шоиста, шарои-
ти хубу арзанда, оромиву осудагї, 
Ваҳдати комили миллӣ ва ягонаги-
ву муттаҳидиву сарҷамъиро барои 
ҳар як фарди миллат ҳадя намуданд. 

Бо тадбирҳои хирадмандона ва аз 
худгузаштанҳо борҳо бо мухолифо-
ни сиёсии кишвар дар вазъиятҳои 
бениҳоят мураккаби сиёсиву ҳарбӣ 
мулоқот намуда, онҳоро даъ-
ват карданд, ки даст ба дасти ҳам 
дињанду сарзамини аҷдодии хешро 
ободу зебо гардонанд ва нињоят, ба 
ин ҳадафи неку инсондӯстонаашон 
њам расиданд. 

Хидматҳои Пешвои муаззами 
миллат муњтарам Эмомалї Рањмон 
чи дар дохили кишвар ва чи берун 
аз он борњо эътироф гардидаанд. 
Барои саҳми бебаҳо дар густари-
ши ҷомеаи умумибашарї Пешвои 
миллати мо ба гирифтани Ситораи 
Тилоии Алберт Швейтсер ва унво-
ни фахрии Профессори Академи-
яи умумиҷаҳонии тиб дар соҳаи 
илмҳои гуманитарӣ сазовор дони-
ста шудаанд. 

Ташаббусу пешнињод ва зањ-
матњои зиёди Пешвои миллатро ба 
инобат гирифта, мардуми сарба-
ланди тољик ба Сарвари давлати худ 
унвони фахрии Асосгузори сулњу 
вањдати миллї – Пешвои миллатро 
сазовор донистанд. Ва њамасола дар 
љумњурї рўзи 16 ноябр њамчун Рўзи 
Президенти Љумњурии Тољикистон 
таљлил мегардад, ки ин нишони ба 

Президенти худ садоќат доштани 
мардуми кишварро, ки бо иродаи 
волои сиёсию масъулияти баланди 
давлатдорӣ тули фаъолияти худ, 
ҳифзи сулҳу ваҳдати миллї, таъми-
ни фаъолияти муназзаму самара-
ноки рукнҳои давлатдорї, амнияти 
ҷомеа ва давлат, волоияти қонун, 
рушди бомароми иқтисодиву 
иҷтимоии кишвар ва муҳимтар аз 
ҳама, беҳтар гардонидани шароити 
зиндагиву рўзгори сокинони мам-
лакатро таъмин намудаанд, ифода 
мекунад. 

Рӯзи Президенти Ҷумҳурии 
Тоҷикистон муборак! 

Диловар ХОҶАЕВ, 
донишљўи курси 3-юми ихтисоси 
1-960101, факултети фаъолияти 

гумрукї ва амнияти иќтисодї 

Воќеан, миллати тољик љашнњои 
ба худ хос ва таърихие дорад, ки дар 
онњо зањмату талош, љоннисорињо, 
саргузашти вазнини халќ ва дигар 
пањлуњои иљтимоиву иќтисодии љо-
меаи кишвар дарљ гардидаанд. Дар 
ин радиф бояд зикр намоем, ки дар 
моњи ноябр якчанд љашнњоеро мо 
таљлил менамоем, ки онњо дар худ 
характери ватандориву ватансозї, 
сулњу оромї, якдилї ва поягузори 
насли имрўзу оянда дида мешавад, 
ки аз ќабили онњо Рўзи Парчами 
давлатї мебошад. 

Парчам њанўз аз замонњои хеле 
ќадим рамзи давлатдорї, шукўњу 
ифтихор ва нангу номус будааст. 
Парчам рамзи муќаддаси њар мил-
лату давлат будааст ва ба хотири 
он чандин фарзандони ин сарзамин 
љонсупорињо кардаанд. Хушбахто-

на, бо шарофати истиќлоли давлатї 
тољикон соњиби парчами миллї, 
яъне таљассумгари гузаштаи шоён 
ва ояндаи дурахшон гардидаанд. 

Дар љањони муосир дошта-
ни парчами давлатї ин нишонаи 
истиќлол, яке аз рамзњои асосии 
давлатдорї ва вањдати миллї мебо-
шад. Яъне, њар давлати соњибих-
тиёр бо доштани парчам муаррифї 
ва эътироф мегардад. 

Бо шарофати ќабули Парчами 
миллї дар Тољикистони мањбуба-
мон сарљамъии мардум, иттињод, 
якдиливу якдигарфањмї ва њифзи 
тамомияти арзии кишвари тозаи-
стиќлоли тољикон фароњам гардид. 
Парчами миллї имрўз њамчун ни-
шонаи азму иродаи устувори мар-
дум барои ободии кишвари зебо-
манзарамон аст, ки бо тобиши се 
ранг - ранги сурх - ифодакунандаи 
хуни шањидони роњи озодї; ранги 
сафед - ифодакунандаи бахту иќбо-
ли сафед; ранги сабз - сарсабзї ва 
ободињои кишвар буда, халќи тољик 
аз ќадим њамчун мардуми тољдор 
шинохта шудааст ва аз ин љост, ки 
дар Парчами давлатї тољи зарња-
лин ва њафт ахтар ба ин маъно акс 
ёфтааст.

Аз он рўзе, ки миллати тољики 
соњибмаърифати мо соњиби парчам 
гардид, дар њаёти мамлакату љомеаи 
кишвар бисёр дигаргунињои бунёдї 
ба амал омаданд ва барои пешраф-

ти њамаи соњањои иќтисодї, илму 
маориф ва маънавиёти мардум ша-
роити мусоид фароњам оварда шуд.

Равобити дўстиву њамкорї, 
аз љумла робитањои дипломатї ва 
иќтисодиву фарњангї бо бисёр ки-
шварњои хориљї густариш ёфтаанд, 
давлати мо узви комилњуќуќи Со-
змони Милали Муттањид ва дигар 
ташкилоту созмонњои бонуфузи 
байналмилалї гардида, имрўз пар-
чами миллии мо дар ќатори парча-
ми дигар кишварњо дар созмонњои 
баландпояи љањони љойгузин гар-
дидааст, ки ин бегумон мояи ифти-
хору руњбаландї ва эњтироми њамаи 
њамватанони мо мебошад. 

Парчами давлатї барои тољи-
кон нишонаи баќои давлату мил-
лат, вањдати миллї, њувияти миллї 
ва бењтарин василаи тарбияи насли 
наврасу љавонон дар руњияи ифти-
хори миллї ва њифзи арзишњои во-
лои таърихиву фарњангии халќамон 
мебошад. 

Бигузор, Парчами давлатии 
Љумњурии Тољикистон бар сари 
миллати тољик то љовидон параф-
шон бошад ва моро ба сўи ояндаи 
дурахшон рањнамої созад! 

Ёсимин Назаралиева,
 донишљўи курси 3-юми ихтисоси 

1-24010300 - њуќуќи иќтисодии 
факултети менељмент ва 

њуќуќи иќтисодї 

ИЉЛОСИЯ – ОЃОЗИ РАСИДАН БА ОРМОНЊОИ МИЛЛЇИЉЛОСИЯ – ОЃОЗИ РАСИДАН БА ОРМОНЊОИ МИЛЛЇ

Беҳтарин ва муҳимтарин рӯйдод 
дар рушди Истиќлоли кишвар 16-
уми ноябри соли 1992 дар Қасри Ар-
боби шаҳри Хуҷанди бостонӣ бар-
гузор гардидани Иҷлосияи 16-уми 
Шурои Олии Ҷумҳурии Тоҷикистон 
(даъвати дувоздаҳум) мебошад. Ин 
Иҷлосия ва асноди ҳуқуқии он дар 
ҳифзи давлатдории миллӣ ва ин-
кишофи ниҳодҳои демократӣ дар 
Тоҷикистон нақши муайянкунанда 
бозид. Дар он шабу рӯз роҳбарияти 
нави Тоҷикистон пас аз омӯзиш ва 
таҳлили ҳамаҷонибаи вазъият бо 
мақсади раҳоии кишвар аз буҳрони 
сиёсӣ, иқтисодӣ ва иҷтимоӣ кори 
мақсадноку самароварро оғоз кард. 
Дар пеш вазифаҳои гуногунро гу-
зошта буданд, ки яке аз онҳо так-
мил додани қонунгузории миллӣ 
ба ҳисоб мерафт. Ин фаъолия-
ти самарабахш пас аз интихоби 
муҳтарам Эмомалӣ Раҳмон ба си-
фати Раиси Шурои Олии Ҷумҳурии 
Тоҷикистон шуруъ гардид. Дар 
суханронии аввалини худ Пе-
швои миллат муҳтарам Эмомалӣ 
Раҳмон чунин гуфта буданд: “Ман 
тарафдори давлати демократӣ 
ва ҳуқуқбунёд мебошам”. Дар 
Ҷумҳурии Тоҷикистон пас аз 

соҳибистиқлолӣ амалҳои гуногун 
рух доданд, ки онҳоро шартан ба ду 
гурӯҳ ҷудо намудан мункин аст: 1) 
амалҳое, ки монеаи рушди истиќ-
лол буданд ва 2) амалҳое, ки баҳри 
рушди истиқлоли кишвар хизмат 
намудаанд. Амалҳои иртиҷоӣ ва 
монеавӣ дар инкишофи Истиќлоли 
Тоҷикистон хеле мураккаб ва зиёд 
рух додаанд. 

Ҳамин Иҷлосия дар тақдири 
миллат нақше гузошт, ки он бо 
хатҳои заррин ба таърихи миллат 
ворид шуд. Дар ҳамон рӯзҳо гӯё дар 
осмони Тоҷикистон аз паси абрҳо 
равшанӣ – Офтоб намудор шуд. Он 
рӯшноӣ, нурҳои он Офтоб сар то 
сари Ватанро фаро гирифт. Баро-
бари истиқлоли давлатӣ Худованд 
ба халқи мо роҳбареро насиб гар-
донд, ки бо кирдору амалҳои нек 
ва мубораксимою мубораквафою 
муборакқадам буданашон, таво-
нистанд мардуми парешонро дар 
атрофашон муттаҳид намуда, ба 
қалби онҳо шуълаи умедро бедор 
ва бо қадамҳои қатъӣ ба сулҳу осо-
иш, рушду суботи минбаъда ҳидоят 
карда, давлатро аз фаноёбӣ наҷот 
диҳанд. Ёдовар шудан бамаврид 
аст, ки  Эмомалӣ Раҳмон маҳз та-
вассути марди олиму оқилу фози-
лу хирадманд буданашон, Созиш-
номаи истиқрори сулҳ ва созгории 
миллиро ба имзо расонда, дар роҳи 
овардани сулҳу ризоияти миллӣ ба 
Тоҷикистон нақши муҳимро ифода 
намуданд. Боиси ифтихори ҳамагон 
аст, ки таҷрибаи сулҳу суботи 
Тоҷикистонро дигар кишварҳои 
ҷаҳон омӯхта, истифода мебаранд. 
Ба ақидаи Кофи Аннан, собиқ Да-
бири кулли СММ, Тоҷикистон дар 
ҳалли муноқишаҳои дохилӣ барои 
бисёр мамлакатҳои дигар намунаи 
беназир армуғон овард ва таҷрибаи 
сулҳи тоҷикон бо роҳбарии 
Эмомалӣ Раҳмон бесобиқа, қобили 

омӯзиш ва истифода мебошад. 
Рӯзи Президенти Ҷумҳурии 

Тоҷикистон, ки 16-уми но-
ябр ҷашн гирифта мешавад, яке 
аз муҳимтарин санаҳои сиёси-
ву миллӣ дар таърихи давлати 
соҳибистиқлоли Тоҷикистон ба 
шумор меравад. Ин рӯз ба хоти-
ри савгандёдкунии нахустин Пре-
зиденти Ҷумҳурии Тоҷикистон – 
Асосгузори сулҳу вањдати миллї, 
Пешвои миллат муҳтарам Эмомалӣ 
Рањмон, дар соли 1994, љашн ги-
рифта мешавад. 

Ин воқеа барои миллат рӯйдоди 
сарнавиштсоз буд, зеро маҳз дар 
ҳамин давра Тоҷикистон аз гирдо-
би ҷанги шаҳрвандӣ ба роҳи сулҳу 
ваҳдат, субот ва рушди устувор 
қадам гузошт. Президенти кишвар 
бо сиёсати хирадмандона ва меҳри 
ватандӯстонаи худ тавонист, ки 
миллати парешонро муттаҳид на-
мояд ва пояҳои давлатдории мил-
лиро мустаҳкам созад. 

Ҷашни Рӯзи Президент на 
танҳо хотиррасон кардани як санаи 
таърихист. Балки рамзи садоқат ба 
Ватан, ваҳдати миллӣ, сулҳу субот 
ва рушди устувори давлати тоҷикон 
мебошад. Дар ин рӯз мардуми ки-
швар аз Роҳбари худ, ки тамоми 
умрро баҳри амният, пешрафт ва 
шукуфоии Тоҷикистон сарф карда-
аст, изҳори сипос менамоянд. 

Ҳамин тавр, Рӯзи Президенти 
Ҷумҳурии Тоҷикистон моро ба он 
водор месозад, ки ба ҳисси баланди 
ватандорӣ, ваҳдат ва меҳнати со-
фдилона барои ободии Ватан саъй 
намоем ва арзишҳои сулҳу амни-
ятро, ки бо заҳмати зиёд ба даст 
омадаанд, ҳифз кунем. 

Умар СӮФИЕВ,
донишҷӯи курси 2-юми 

факултети иқтисод ва идораку-
нии давлатӣ 

Тољикистон, марзу бумат 
посбонї мекунам,

Бањри њифзат лозим 
ояд, ќањрамонї мекунам.

Ман чу фарзанди банангу
 ор дар домони ту,

Бањри сулњат аз муњаббат 
пофишорї мекунам.

Табли Истиќлол садо имрўз
 аз озодї дод,

Хоки покатро њамеша 
гулфишонї мекунам. 

Ман ба лаъли ноби ту њар гањ
 назар меафканам, 

Аз дурахшаш бо дили пур
 шодмонӣ мекунам. 

ТОЉИКИСТОН

Фахриддин РАҲИМОВ, 
муаллими калони кафедраи 

фанњои табиатшиносии ДДМИТ 

АРЉГУЗОРЇАРЉГУЗОРЇ

28.11.25 БО МО БОШЕД!БО МО БОШЕД!

БЕХАБАР НАМОНЕД! 

Ман, Саидзода Мукаррама, донишҷӯи 
соли сеюми Донишгоҳи давлатии молия ва 
иқтисоди Ҷумҳурии Тоҷикистон ҳастам. Се 
соли пурра аст, ки банда дар ин боргоҳи 
илму маърифат таҳсил карда, тули ин муд-
дат дар хобгоҳи рақами 2 истиқомат меку-
нам. 

Барои ман хобгоҳ на танҳо ҷои зист, 
балки ҷаҳони хурди худам аст, ки дар он 
дӯстӣ, масъулият, омӯзиш ва лаҳзаҳои 
фаромӯшнашаванда ба ҳам омадаанд. 

3 сол дар хобгоҳи №2 - таҷрибаи бебаҳо. 
Тули ин се соли пурфайз, шоҳиди таҳаввулот 
ва рушди шахсии худ дар ин хобгоҳ шудам. 
Хобгоњ барои мо - донишҷӯёни ДДМИТ, як 
маркази ҳаёти иҷтимоӣ ва таълимӣ гардида-
аст. Зиндагӣ дар ин ҷо ба ман мустақилият 
ва масъулиятро омӯзонд. Акнун ман худам 
барои тозагӣ, тартибот ва идоракунии вақт 
масъулам. 

Зиндагӣ дар хобгоҳи ДДМИТ, ки мута-
хассисони ояндаи соҳаи молия ва иқтисодро 
омода месозад, ба мо таълим медиҳад, ки на 
танҳо пул, балки вақт ва захираҳоро низ 
дуруст идора кунем. 

Қисми беҳтарини хобгоњ - ин дӯстони 
нав мебошад. Дар хобгоњ мо бо ҳамкурсон 
ва донишҷӯёни факултетҳои дигар як оилаи 
калонро ташкил медиҳем. Мо аз минтақаҳо 
ва ихтисосҳои гуногун ҷамъ омадаем, 
ки ин имкон медиҳад, ки фарҳангҳо ва 

ҷаҳонбиниҳои гуногунро биомӯзем. 
Шабҳои мутолиа. Барои имтиҳоноти 

молия, ҳисобдорӣ ё назарияи иқтисодӣ 
якҷоя дарс мехонем, ба якдигар мавзуъҳои 
душворро мефаҳмонем. Бояд ќайд кард, ки 
њамкорӣ дар ин ҷо калиди муваффақият аст. 

Фориѓ аз дарсњо, ваќти бегоњ якҷоя 
бо њамкурсону њамњуљрањо ва дўстонамон 
хӯрокњои гуногунро омода мекунем ва бо 
ҳам таҷрибаи ошпазиро мубодила менамо-
ем. Ошхонаи хобгоҳ ҷои бањамомаданњо, 
дўстию рафоќат ва хандаҳои самимист. 

Дар бораи навгониҳои иқтисодии ки-
швар ё ҷаҳон, ки бевосита ба ихтисоси мо 
алоқаманданд, мубоҳисаҳои ҷолиб ташкил 
мекунем. 

Хобгоҳи №2 ДДМИТ барои ман мако-
нест, ки дар он на танҳо дониш меомӯзам, 
балки барои зиндагии ояндаам омода ме-
шавам. Ин ҷоест, ки дарсҳо дар бораи илм 
бо дарсҳо дар бораи дӯстӣ, мустақилият ва 
идоракунии ҳаёт омўхта мешаванд. 

Умуман, хобгоҳ хонаи дуюми мо, мар-
кази ташаккули шахсияњо ва ҷои ҷамъ 
омадани дӯстони беҳтарин аст. Банда аз он 
ифтихор дорам, ки як љузъи ҷомеаи бузурги 
донишҷӯёни ДДМИТ ва истиќоматкунан-
даи хобгоҳи №2-и ДДМИТ мебошам! 

Мукаррама САИДЗОДА, 
донишљўи ДДМИТ

ХОБГОҲИ №2 ДДМИТ: ХОНАИ ДУЮМИ МО ЭЪТИБОР НАДОРАД 
Билети донишљўии Бобозода 

Сино Собирљон, донишљўи кур-
си 3, шуъбаи рўзонаи ихтисоси 
1-25010202 - иќтисодиёти молиявї 
ва бонкии факултети молия ва ќарзи 
ДДМИТ бинобар гум шуданаш, аз 
эътибор соќит дониста шавад. 

***
Дафтарчаи имтињонии Бобобе-

ков Суњроб Суњбатович, донишљўи 
курси 2, шуъбаи рўзонаи ихтисоси 
1-25010201 - иќтисодиёти тањли-
лии факултети њисобдорї ва омори 
ДДМИТ бинобар гум шуданаш, аз 
эътибор соќит дониста шавад.

***
Билети донишљўии Муҳаммадҷони 

Амирхони Ҳабибуллозода, донишљўи 
курси 3, шуъбаи рўзонаи ихтисоси 
1-25010403 – андоз ва андозбандии фа-
култети ҳисобдорӣ ва омори ДДМИТ 
бинобар гум шуданаш, аз эътибор 
соќит дониста шавад. 

***
Билети донишљўии Эргашев 

Шарифљон Тахирович, донишљўи 
курси 3, шуъбаи рўзонаи ихтисоси 
1-25010401 факултети молия ва ќа-
рзи ДДМИТ бинобар гум шуданаш, 
аз эътибор соќит дониста шавад.  

Дафтарчаҳои имтињонии Да-
выдова Анна Сергеевна, Насурло-
ев Сафаралӣ Лутфуллоевич, Сат-
торов Хайрандеш Изатуллоевич, 
Қодирзода Муҳаммад Иброҳим, 
Хӯҷамзода Султоналӣ Сайдалӣ, 
Раҷабов Юсуфҷон Абдуназарович 
ва Каримов Абдукарим Исмоно-
вич - донишљўёни курси 4, шуъ-
баи рўзонаи ихтисоси 1-25010801 
– баҳисобгирии бухгалтерӣ, таҳлил 
ва аудит дар бонкҳои факултети њи-
собдорї ва омори ДДМИТ бинобар 
гум шуданашон, аз эътибор соќит 
дониста шаванд.

ТАЪЗИЯ
Раёсат, Кумитаи муттањидаи ит-

тифоќи касаба ва њамкасбон ба Умар-
зода Наврӯз Нурулло - декани факул-
тети менеҷмент ва ҳуқуқи иқтисодии 
ДДМИТ нисбати даргузашти 

ПАДАРАШ 
изњори њамдардї ва тасаллият ме-
намоянд.

Раёсат, Кумитаи муттањидаи ит-
тифоќи касаба ва ањли њамкасбон аз 
даргузашти 

МУСОФИРОВ ЭМОМАЛӢ 
ИМОМХОЛОВИЧ 

- собиқ мутахассис оид ба 
ҳолатҳои фавқулода ва мудофиаи 
граждании ДДМИТ андуҳгин буда, 
ба наздикону пайвандони марҳум 
изњори њамдардї ва тасаллият ме-
намоянд.

Раёсат, Кумитаи муттањидаи 
иттифоќи касаба ва њамкасбон ба 
Қурбонова Оиша Сайвалиевна 
– ҳуҷҷатнигори кафедраи низо-
ми иттилоотӣ-инноватсионӣ дар 
иқтисодиёт ДДМИТ нисбати дар-
гузашти 

ПАДАРАШ 
изњори њамдардї ва тасаллият ме-
намоянд.

Ба таваҷҷуҳи омӯзгорон ва кормандони Донишгоҳи давлатии молия ва 
иқтисоди Тоҷикистон расонида мешавад, ки бо мақсади татбиқи Нақшаи 
чорабиниҳои ДДМИТ оид ба иҷрои Нақшаи миллии муқовимат ба савдои 
одамон барои солҳои 2025-2027 шуъбаи иттилоот ва нашрия дар мавзуи 
“Одамрабоӣ ва савдои одамон: пешгирӣ ва муқовимат ба он” озмуни 
мақолаи беҳтаринро эълон менамояд. 

Хоҳишмандон метавонанд мақолаҳои илмӣ-оммавии худро ба шуъбаи 
иттилоот ва нашрия, воқеъ дар бинои 5-ум, ошёнаи 3-юм пешниҳод намо-
янд. 

Эзоҳ: Мақолаҳо дар ҳаҷми 2 саҳифаи чопӣ ва электронӣ бо ҳуруфи Times 
New Roman Tj, андозаи 14, фосилаи байни сатрҳо 1,15 аз рӯзи чопи эълон то 
25-уми декабри соли 2025 қабул карда мешаванд. 

Ғолибон дар ҷаласаи ҷамъбастии солона бо ифтихорномаҳо ва туҳфаҳои 
хотиравӣ сарфароз гардонида мешаванд.

Ҳайати ҳакамон бартариятро ба он муаллифоне медиҳанд, ки 
нигоштаҳояшон асоснок ва эҷодкорона бошад. 

Шуъбаи иттилоот ва нашрияи ДДМИТ


